


АННОТАЦИЯ 
 

“Одам ва ҳайвонлар физиологияси” фани одам ва ҳайвонларнинг 

организм, тизим, орган, ҳужайра ва органеллаларнинг функсиялари ва ҳаѐт 

фаолияти механизмлари ҳақидаги фандир. 

“Одам ва ҳайвонлар физиологияси” фани одам ва ҳайвон организмининг 

ҳаѐт кечириш фаолияти, организмнинг бир бутунлиги, унинг ташқи муҳит 

билан узвий боғлиқлиги, организм, орган тизимларининг функсияларни 

бошқарилишида нерв ва гуморал тизимларнинг роли, ташқи муҳитга 

мослашиш механизмлари ҳақидаги билимларни ўрганади. 

03.00.08 - «Одам ва ҳайвонлар физиологияси» ихтисослиги бўйича 

таянч докторантурага кирувчиларнинг билим даражасини синаш мақсадида 

тузилган саволлар қўзғалувчан тўқималар физиологияси, мушак ва нерв 

тизимининг умумий ва хусусий физиологиялари, сенсор тизимлар ва олий 

нерв фаолияти физиологияси, эндокрин тизим, қон, лимфа ва тўқима 

суюқлиги, қон айланиши, нафас олиш, айирув органлар тизими, овқат ҳазм 

қилиш, модда ва энергия алмашинуви физиологиялари, ҳарорат бошқарилуви 

физиологиясининг назарий масалаларини ўз ичига олади. 

Мазкур саволлар Ўзбекистон Республикаси Давлат таълим стандартига 

асосланган ҳолда, “Таълим тўғрисида”ги Қонун ва бошқа меъѐрий 

ҳужжатларда кўрсатилган талабларга мос равишда, амалдаги намунавий 

дастурлар асосида тузилди. 

Дастур НамДУ Тиббиѐт факультети Физиология кафедрасининг 2021 

йил “29” сентябрдаги 2-сонли йиғилишида муҳокама қилинган ва 

маъқулланган.



КИРИШ 
 

Ушбу дастур 03.00.08 - «Одам ва ҳайвонлар физиологияси» 

ихтисослиги бўйича таянч докторантурага кирувчилар учун мўлжалланган 

бўлиб, Давлат таълим стандартлари талаблари асосида тузилган. Дастурда 

Одам физиологияси фанининг асосий ривожланиш босқичлари ва тадқиқот 

усуллари, қўзғалувчан тўқималар, мушак ва нерв тизимининг умумий ва 

хусусий физиологиялари, сенсор тизимлар ва олий нерв фаолияти 

физиологияси, эндокрин тизим, қон, лимфа ва тўқима суюқлиги, қон 

айланиши, нафас олиш, айирув органлар тизими, овқат ҳазм қилиш, модда ва 

энергия алмашинуви физиологиялари, ҳарорат бошқарилуви каби бўлимлар 

ўрин олган. 
 

АСОСИЙ ҚИСМ 
 

Одам ва ҳайвонлар физиологиясининг мақсади одам ва ҳайвон 

организмининг ҳаѐт кечириш фаолияти, организмнинг бир бутунлиги, унинг 

ташқи муҳит билан узвий боғлиқлиги, организм, орган-тизимларининг 

функсияларни бошқарилишида нерв ва гуморал тизимларнинг роли, ташқи 

муҳитга мослашиш механизмлари ҳақидаги билимларни амалда қўллашга 

эришиш кўзда тутилади. 

Ушбу мақсадни амалга ошириш учун қуйидаги вазифаларни бажариш 

кўзда тутилган: 

– физиологик қонуниятлар ва уларнинг моҳиятини очиб бериш; 

– органлар фаолиятини нерв тизими орқали бошқарилиш 

механизмларини таҳлил этиш; 

– барча функсионал тизимларнинг ўзаро уйғунлашган ҳолда ишлаши, 

замонавий физиологик, тиббий ва биокимѐвий услублар ва 

функсионал тизимларнинг специфик адаптацияси ҳақида тасаввурга 

эга бўлишлари; 

– қўзғалувчан тўқималар физиологияси, мушак ва нерв тизимининг 

умумий ва хусусий физиологиялари, сенсор тизимлар ва олий нерв 

фаолияти физиологияси, эндокрин тизим, қон, лимфа ва тўқима 

суюқлиги, қон айланиши, нафас олиш, айирув органлар тизими, 

овқат ҳазм қилиш, модда ва энергия алмашинуви физиологиялари, 

ҳарорат бошқарилуви, репродуктив физиология ҳақида тегишли 

билимларга эга бўлиши; 

– турли функсионал тизимлар ҳақида олинган билимларни амалиѐтда 

қўллай олиш, ўзлаштирган назарий кўникмаларидан вазиятли 

масалалар ва тест топшириқларини мустақил равишда ечишда 

фойдалана олиш кўникмасига эга бўлиши;



– мустақил равишда физиологик тажрибаларни режалаштириш ва 

ташкил этиш, олинган натижаларни тахлил қилиш, физиологиянинг 

амалий аҳамиятга эга бўлган услубларини (қон босими, 

ўпканингтириклик сиғимини ўлчаш, қон гурухларини ва б. аниқлаш) 

қўллай олиш малакаларига эга бўлишлари зарур. 
 

03.00.08 - «Одам ва ҳайвонлар физиологияси» ихтисослиги бўйича 

таянч докторантурага кирувчиларнинг билимларига қўйиладиган талаблар: 
 

– «Одам ва ҳайвонлар физиологияси» фанининг ривожланишининг 

асосий босқичлари ва тадқиқот усулларини билиши; 
 

– Ўзбекистонда одам физиологияси фанининг ривожланиш тарихини 

билиши; 

– физиологик қонуниятлар ва уларнинг моҳиятини очиб бериши; 

– организмдаги функционал тизимлар ҳақида тушунчага эга бўлиши; 

– функционал тизимларни фаолиятини бошқарилиш механизмларини 

билиши; 

– организмнинг гомеостаз ҳолати, уни таъминланишининг нерв-гуморал 

асосларини тахлил қила олиши; 

– ҳужайралардаги тинчлик ва ҳаракат потенциаллари ҳосил 

бўлишининг ион механизмларини тушунтира билиши; 

– организмдаги моддалар алмашинуви, ассимиляция ва диссимиляция 

жараѐнларини тахлил қила олишлари; 

– организмдаги энергия алмашинуви, терморегуляция механизмларини 

тахлил қилишлари; 

– организмни гуморал бошқарилиши, гормонлар ва бошқа биологик 

фаол моддалар таъсирини анализ қила олишлари; 

– организмни репродуктив функцияси, унга таъсир этувчи омилларни 

тахлил қила билиши; 

– организмни ташқи ва ички омилларга адаптацияланиш фаолиятининг 

физиологик асослари ҳақида билимларга эга бўлишлари талаб 

этилади. 
 
 

«ОДАМ ВА ҲАЙВОНЛАР ФИЗИОЛОГИЯСИ» ФАНИ БЎЙИЧА 

УМУМИЙ МАВЗУЛАР 

Одам ва ҳайвонлар физиологиясининг предмети ва вазифалари. Қўзғалувчан 
 

тўқималар физиологияси. Мушаклар ва нервлар физиологияси. Қон ва лимфа 
 

физиологияси. Юрак-қон томирлари системаси физиологияси. Нафас олиш 

системаси физиологияси. Овқат ҳазм қилиш физиологияси. Организмда модда



ва энергия алмашинувининг физиологияси. Айирув органлари ва уларнинг 
 

физиологик аҳамияти. Ички секреция безлари физиологияси. Марказий нерв 

системаси физиологияси. Сенсор системалари физиологияси. Вегетатив нерв 

системасининг умумий структураси. Репродуктив система физиологияси. 

